Nafarroako Parlamentuko Osoko Bilkurak, 2010eko ekainaren 25ean egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da hitzarmen bat sina dezan Justizia Ministerioarekin hilobi komunen mapa prestatze aldera”.

Legebiltzarreko Erregelamenduko 113. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Erabakia. Horren bidez, Nafarroako Gobernua premiatzen da hitzarmen bat sina dezan Justizia Ministerioarekin hilobi komunen mapa prestatze aldera

1. Nafarroako Parlamentuak Nafarroako Gobernua premiatzen du bi hilabeteko epean, giza eskubideen arloko nazioarteko legeriaren arabera, hitzarmen bat sina dezan Espainiako Gobernuko Justizia Ministerioarekin, beste autonomia erkidego askok jada egin duten moduan, Nafarroako hobi komunen mapa prestatzeko. 

2. Nafarroako Parlamentuak Nafarroako Gobernua premiatzen du hiru hilabeteko epean gorpuak lurpetik ateratzeari buruzko protokolo bat presta dezan, beste autonomia erkidego batzuk jada egin duten moduan. Protokolo horretan, gutxienez, zerbitzu bat jasoko da, Nafarroan fusilatutako pertsonen ahaideei laguntza emateko, bai eta lurretik atera eta ahaideek erreklamatzen ez dituzten gorpuei irtenbide duin eta errespetuzko bat emateko ere.

